Урта мәктәптең 5-9-cы  кластары өсөн башҡорт теленән 
аннотацияһы
Был эш программаһы уҡытыу планына ярашлы һәм Башҡортостан Республикаһы Мәғариф министрлығы тарафынан тәҡдим ителгән программа (башҡорт теленән программалар (5-11 кластар өсөн) –Өфө,2008 йыл, В.Ш.Псәнчин, Ю.В.Псәнчин) нигеҙләнеп төҙөлдө.

Программа кимәле: базалы
Башҡорт  теленән  эш  программаһы  

-Рәсәй  Федерацияһының  “Мәғариф  тураһында”ғы  законына    ( ст. 11,12,13, 18-19,28,47) № 273 – ФЗ   29.12.2012;

-Башҡортостан  Республикаһының  “Мәғариф  тураһында” ғы  законына    №  696 – 3    1.01.2013;

-Рәсәй мәғариф министрлығы тарафынан раҫланған (05..03. 2004 й. №1089)  “Башланғыс дөйөм, төп дөйөм  һәм урта дөйөм белем биреү дәүләт стандарттарының федераль компонентын раҫлау тураһында”  дөйөм белем биреү дәүләт стандарттарының федераль компонентына;

-Башҡортостан  Республикаһының  Иҫке Ҡалҡаш ауылы урта дөйөм  белем  биреү  мэктэбе  уҡыу планына  таянып  ҡоролдо.
Программа йөкмәткеһе 3 йүнәлештән тора:
-башҡортса телмәр эшмәкәрлеген формалаштырыу һәм камиллаштырыу

-башҡорт теленең фонетик, лексик, грамматик үҙенсәлектәрен аңлау һәм үҙләштереү;

Бәйләнешле текст менән эш итә белергә өйрәтеү.
 Программала уҡыусыларҙың тыуған телгә,  һүҙгә булған ҡыҙыҡһыныуын һәр саҡ үҫтерә барыу, туған телдең байлығын төрлө һүрәтләү сараларын күрһәтеү, һүҙ һәм уның формалар төрлөлөгөн телмәрҙә ҡулланыуға ынтылыш тәрбиәләү, уҡыусыларҙы туған телдән ныҡлы, аңлы белем алырлыҡ итеп уҡытыу бурысы ҡуйыла.

     Теоретик белешмәләрҙе үҙләштереү уҡыусыларҙың тел факттарын сағыштырыу, төркөмләү, фонетик, морфологик, синтаксик, пунктуацион һәм башҡа төрлө анализ яһау эштәре башҡарыла. Әсә теле уҡытыусыларының мөһим бурысы – уҡыусыларҙың грамоталы яҙыу һәм әҙәби тел нормаларын күҙәтеп һөйләү  телмәрен үҫтереү.

     Туған тел программаһының һәр бүлеген, темаһын өйрәнеү уҡыусыларҙың фекерләүен, телмәрен үҫтереүгә ярҙам итә.

     Туған тел дәрестәрендә уҡыусыларҙың бәйләнешле телмәрен үҫтереү түбәндәге йүнәлештәрҙә алып барыла:

· уҡыусыларҙың телмәрен үҫтереүҙә беренсе йүнәлеш - әҙәби телдең дөрөҫ әйтелеше, һүҙьяһалыш, грамматик һәм лексик нормаларын асыҡ, дөрөҫ үҙләштереү;

· икенсе йүнәлеш уҡыусылар телмәренең грамматик төҙөлөшөн, һүҙ байлығын ишәйтеүҙән тора. Дәрестәрҙә уҡыусыларҙың  һүҙ запасын байытыу төрлө күнегеүҙәр башҡарғанда,изложение, төрлө темаларға иншалар үткәреү барышында даими рәүештә һүҙлек һәм фразеологик берәмектәр  өҫтөндә эш ваҡытында актив ғәмәлгә ашырыла.
Башҡорт телен өйрәнеү буйынса түбәндәге бурыстар йөкмәтелә:
уҡыусыларға башҡорт теленең фонетикаһынан, лексикаһынан, һүҙьяһалыш менән грамматикаһынан, стилистикаһы менән пунктуацияһынан, шулай уҡ телдең үҫеше хаҡында программала билдәләнгән күләмдә ныҡлы белем биреү;
· уҡыусыларҙың фекерләүен, танып-белеү һәләтлеген үҫтереү;

· уҡыусыларҙа әсә теленең һүҙ байлығына һаҡсыл ҡараш тәрбиәләү;

· уҡыусыларҙы, телдең орфоэпик, интонацион нормаларын күҙәтеп, дөрөҫ, асыҡ һәм тасуири уҡыу күнекмәләре менән ҡоралландырыу;

· уҡыусыларҙың орфографик һәм пунктуацион күнекмәләрен үҫтереү;

· башҡорт теленең байлығын, тасуирлау мөмкинлектәрен асыу аша уҡыусыларҙа туған телде өйрәнеүгә ҡыҙыҡһыныу, туған телгә, туған халыҡҡа, Ватанға тоғролоҡ һәм һөйөү,  ғәзеллек доньяға киң ҡараш, кешеләр араһында татыулыҡ, ата-әсәгә, әхлаҡ нормаларына хөрмәт тәрбиәләү.
V-IX кластарҙа башҡорт теле предметының йөкмәткеһе

Программала ҡаралған курстың йөкмәткеһе фәнни һәм еңел аңлашылырлыҡ, системалалыҡ һәм күсәгилешлек нигеҙендә эшләнде. 

     Тел материалы кластар буйынса милли мәктәптәрҙең уҡыу планына яраҡлаштырылды.

     Башҡорт теле курсында фонетиканы, лексиканы, һүҙьяһалышты, грамматиканы өйрәнеү ҡаралды.

      5-се класта фонетика, лексика, һүҙьяһалыш, морфологиянан исем, ҡылым (мәғәнәһе,  морфологик билдәләре, үҙ аллы һәм ярҙамсы ҡылымдар, тамыр ҡылым, нигеҙ ҡылым, ҡылымдың затлы формалары)  өйрәнелә. 1-4 –се кластарҙа өйрәнелгәндәрҙе ҡабатлағандан һуң, уҡыу йылының башында уҡ синтаксис һәм тыныш билдәләренең ҡуйылышынан тәүге мәғлүмәттәр бирелде.

     Исем менән ҡылым, Һүҙ төркөмдәре 5-6-сы кластарҙа өйрәнелә, сөнки ул һүҙ төркөмө башҡорт телендә иң ҡатмарлыһы. Был үҙенсәлек уҡыусыларҙың йәш һәм белем кимәлен иҫәпкә алыу мәсьәләһен  ҡуя.

     Лексика менән  уҡыусылар 5-6 –сы кластарҙа танышалар.  5-се класта һүҙҙең мәғәнәләре өйрәнелә, 6-сы класта башҡорт теленең һүҙҙәре  килеп сығышы, ҡулланылышы өйрәнелә.

     “Тура һәм ситләтелгән телмәр” темаһынан  5–се класта тик тура телмәр хаҡында мәғлүмәт бирелә, иғтибар диалогҡа йүнәлтелә. Тема тулы килеш 7-се класта өйрәнелә.  Морфологияны өйрәнеү алтынсыла тамамлана.7-8-се кластарҙа синтаксис тулы килеш өйрәнелә. 7-се  класта – ябай һөйләм синтаксисы: һүҙбәйләнеш һәм һөйләм, һөйләм киҫәктәре, ике һәм бер составлы,  тулы һәм кәм, тиң киҫәкле һөйләмдәр, инеш һәм өндәш һүҙҙәр, һөйләмдең айырымланған киҫәктәре, тура һәм ситләтелгән телмәр үтелә.

     8-се класта ҡушма һөйләм синтаксисы өйрәнелә: теҙмә ҡушма, эйәртеүле ҡушма һөйләмдәр ҡарала. Эйәрсән һөйләмдәрҙең баш һөйләмдәргә бәйләнеп килеү саралары, баш һәм эйәрсән һөйләмдәр тураһында төшөнсәне үткәндән һуң бирелә. Эйәрсән һөйләмдәрҙең төрҙәрен айырым үткәндә уларҙың баш һөйләмгә бәйләнеп килеү юлдарын, сараларын яңы материал итеп бирелмәй. Эйәрсән һөйләмдәрҙең һорауҙар аша ниндәй һөйләм икәнен танырға өйрәтеү,  һөйләү һәм яҙыу телмәрендә ҡуллана белеү күнекмәләрен булдырыу.

IX класта 5-7-се кластарҙа үткәнде ҡабатлау ойошторола, тел тураһында дөйөм мәғлүмәттәр, телмәр культураһы һәм стилистика үтелә.

 Был эш программаһында дәреслектә һәм программалағы бирелгән сәғәттәрҙән тайпылмайса, телмәр үҫтереү  өсөн инша, изложение, тест, диктанттарға үтелгән теманы нығытыу маҡсатында бүленде.
Башҡорт әҙәбиәтенән 5-9-сы кластар өсөн
аннотация
Йәш быуында юғары кешелеклелек сифаттары, иманлылыҡ, шәфҡәтлелек һыҙаттары тәрбиәләүҙә мәктәптә уҡытыла торған фәндәр системаһында әҙәбиәт үҙенсәлекле һәм айырыуса әһәмиәтле урынды алып тора. Һүҙ сәнғәте булған нәфис әҙәбиәт тормош ваҡиғаларын, кешеләр характерын образдар аша сағылдырып, кешенең йәмғиәттә тотҡан урыны, үҙ-ара мөнәсәбәте, уй- хистәре, донъяға ҡарашы хаҡында белем бирә. Әҫәрҙә һүрәтләнгән ваҡиғалар, тормош күренештәре, геройҙарҙың яҙмышы уҡыусыла эмоциональ ҡыҙыҡһыныу, эстетик тойғо уята, тормошҡа әүҙем мөнәсәбәт тәрбиәләй.Уҡытыу процесында әҙәбиәт уҡытыусыһынан йәмғиәтебеҙҙә быға тиклем йәшәп килгән шәхес культы, торғонлоҡ эҙемтәләрен бөтөрөүгә, йәш быуынды яңыса фекерләү  үҙ-ара  мөнәсәбәттә, хеҙмәттә юғары мәҙәниәткә эйә булыу, һәр намыҫлылыҡ, ғәҙеллек, тоғролоҡ, дуҫлыҡ, шәфҡәтлелек, әүҙемлек кеүек юғары әхлаҡ сифаттары тәрбиәләүгә ныҡ иғтибар талап ителә.

Башҡорт әҙәбиәтен өйрәнеү процесында уҡыусылар халыҡтың үткән һәм бөгөнгө тормошо менән танышалар, халыҡ тарихында фажиғәле ваҡиғаларҙы яңыса баһаларға өйрәнәләр. Уҡыусыларға белем һәм тәрбиә биреү, уларҙың аҡыл  йәһәтенән үҫешен, телмәр мәҙәниәтен үҫтереү бурыстарын тормошҡа ашырыуҙа әҙәби әҫәр бер ни менән дә алыштырғыһыҙ  хазина булып тора.

5-9–сы  кластар программаһы, әҙәбиәтебеҙҙең алтын фондын тәшкил  иткән, йөкмәткеһе һәм художество формаһы  менән иң  юғары  талаптарға яуап биргән, оҙаҡ йылдар  мәктәп  практикаһында  һынау үткән әҫәрҙәрҙе үҙ эсенә ала.Әҙәбиәт дәрестәрендә төп  иғтибар әҫәрҙең үҙен уҡып өйрәнеүгә, уҡыусыларҙың уның йөкмәткеһен, образдарын, барыһынан  элек, сәнғәт әҫәре, тойғо һәм фекерҙәр синтезы  итеп, В.Г.Белинский әйткәнсә, башта  йөрәк менән ҡабул  ителеүенә, унан  һуң аҡыл  менән үҙләштерелеүенә  йүнәлтелергә тейеш.Әҙәбиәт уҡытыуҙы заман  талаптары  юғарылығына  күтәреү – әҙәби тексты тәрән өйрәнеү, уның образлы туҡымаһына  иғтибарҙы көсәйтеү, йөкмәткеһен уҡыусыларҙың тойғо менән ҡабул  итеүенә  ирешеү тигән һүҙ  ул/

Әҙәбиәтте  заманса  уҡытыу- уны сәнғәттең бер төрө булыу үҙенсәлегенә тәрәнерәк үтеп инеү, шул үҙенсәлектәргә ярашлы итеп уҡытыуҙы күҙ уңында тота.Башҡорт  әҙәбиәтенән программа(5-11-се  кластар  өсөн) М.Ғ.Ғималова, Ғ.Б. Хөсәйенов. Өфө: информреклама, 2004. Был  программа нигеҙендә уҡытыу 5-11 –се  кластарҙа алып барыла. 
Башҡорт  әҙәбиәтенән  эш  программаһы  

Рәсәй  Федерацияһының  “Мәғариф  тураһында”ғы  законына    ( ст. 11,12,13, 18-19,28,47) № 273 – ФЗ   29.12.2012;

Башҡортостан  Республикаһының  “Мәғариф  тураһында” ғы  законына    №  696 – 3    1.01.2013;

Рәсәй мәғариф министрлығы тарафынан раҫланған (05..03. 2004 й. №1089)  “Башланғыс дөйөм, төп дөйөм  һәм урта дөйөм белем биреү дәүләт стандарттарының федераль компонентын раҫлау тураһында”  дөйөм белем биреү дәүләт стандарттарының федераль компонентына;

  Башҡортостан  Республикаһының төп дөйөм белем биреү  мәктәптәре  өсөн  эшкәртелгән  уҡыу  планына;

Башҡортостан  Республикаһының  башҡорт телендә уҡытылған   Т.Йәнәби  исемендәге  Йәнәби-Урсай  төп  дөйөм  белем  биреү  учреждениеларының базислы уҡыу планына;  

Башҡортостан  Республикаһы Стәрлебаш районы Иҫке Ҡалҡаш ауылының урта  дөйөм  белем  биреү  мәктәбе   учреждениеһы  положениеларына   таянып  ҡоролдо
Башҡорт әҙәбиәтенә өйрәтеүҙең түбәндәге

маҡсаттары һәм бурыстары билдәләнде:
-уҡыусыларҙы нәфис әҙәбиәт гәүһәрҙәре менән таныштырыу нигеҙендә уларҙы замандың рухи тормошона яҡынайтыу;

-Әҙәбиәт, сәнғәткә ылыҡтырыу юлы менән дөйөм мәҙәни кимәлен күтәреү;

-Әҙәби әҫәрҙәрҙе өйрәнеү нигеҙендә уҡыусыларға эмоциональ-эстетик йоғонто яһау;

-Әҙәбиәт тарихы теорияһынан белем биреү аша эстетик зауыҡ, нәфис әҙәбиәткә мөхәббәт тәрбиәләү;

-Донъяға фәнни ҡараш формалаштырыу, фекерләү һәләтлеген,, телмәрен үҫтереү;

Балаларҙы башҡорт тарихы, мәҙәниәте, сәнғәте, милли йолалары, башҡорт халҡының күренекле шәхестәре, уларҙың эшмәкәрлеге, ижады һ.б. менән таныштырыу, 

баларҙы башҡорт халҡына, үҙҙәре йәшәгән төйәккә ихтирам һәм һөйөү тәрбиәләү.
Программаның йөкмәткеһе һәм төҙөлөшө
Урта мәктәптәр өсөн төҙөлгән программаны уҡыусыларҙың йәш үҙенсәлектәрен, белем кимәлдәрен иҫәпкә алыу нигеҙендә өс этапҡа бүлеп ҡарарға мөмкин.

Башланғыс синыфтарҙа белем һәм күнекмәләр биреү аңлатмалы уҡыу аша алып барыла. Был синыфтарҙа төп иғтибар уҡыусыларҙың аңлы уҡыу, уҡығанды һөйләү күнекмәләрен үҫтереүгә, әҙәби текстар ярҙамында тәрбиә биреү, белемдәрен киңәйтеү маҡсаттарына йүнәлтелә.

Әҙәбиәт уҡытыуҙың икенсе этабы 5-9-сы кластарҙа белем һәм тәрбиә биреү айырым әҙәби әҫәрҙе уҡып өйрәнеү һәм әҙәбиәт ғилеме, тел белеме буйынса элементар мәғлүмәт системаһын үҙләштереү юлы менән алып барыла.

Урта мәктәпттең юғары синыфтарында әҙәбиәт тарихы өйрәнелә.

Әҙәбиәт уҡытыуҙың урта звеноһы (5-6) синыфтар программаһында әҙәби әҫәрҙәр тематик принципта, 7-8–се кластарҙа тарихи-хронологик тәртиптә урынлаштырыла. 7-8–се синыфтарҙа тарихи-хронологик принцип шартлы рәүештә индерелә һәм уны эҙмә-эҙлекле һаҡлау күҙ уңында тотолмай.Әҫәрҙәрҙе был принцип нигеҙендә урынлаштырыу уларҙың конкрет осор, тарихи ваҡиғалар менән бәйләнешен тәрәнерәк төшөнөргә ярҙам итә. 5-6–сы синыфтар программаһында индерелгән әҫәрҙәр уҡыусыларҙың уратып алған тормош тураһында мәғлүмәттәрен байыта, тормошто аңларға өйрәтә, эстетик зауығын үҫтерә.

Дәреслек материалдары программаға ярашлы алынған. Программа һәр класс өсөн түбәндәгеләрҙе эсенә ала:

-Үҙ аллы һәм кластан тыш уҡыу өсөн әҫәрҙәр исемлеге;

- ятлау өсөн әҫәрҙәр исемлеге;

-иншалар өсөн темалар;

-әҙәбиәттән телдән йәки яҙма рәүештә үткәрелә торған эш төрҙәре;

-уҡыусыларҙың белем һәм күнекмәләренә төп талаптар.

